
2006 թ. գերազանցությամբ ա  - 
վարտել է ԵրՊՏԻ-ն (այժմ՝ ՀՊՏՀ)՝ 
«Համաշխարհային տնտեսա գի-
տու թյուն», իսկ 2010 թ.՝ ՀՊՏՀ 
աս պիրանտուրան՝ «Միջազգային 
տնտեսագիտություն» մասնագի -
տությամբ: 2012 թ. պաշտպա նել 
է թեկ նա ծու ական ատենախո սու-
թյուն՝ ստա նալով տնտեսագիտու-
թյան թեկնածուի գիտական աս-
տիճան:

2019 թ. ստացել է դոցենտի գի - 
տական կոչում: «Ամբերդ» հետա- 
 զոտական կենտրոնի հետազո-
տող է, ՀՊՏՀ միջազգային տնտե-  
սական հարաբերություն ների ամ-
բիոնի դոցենտ:

Վերապատրաստվել և դասա-
խոսություններ է վարել եվրոպա-
կան մի շարք բուհերում: Հեղի- 
 նակ է 47 գիտական և 12 գիտա-
հանրամատչելի վերլուծա կան աշ-
խատանքների:

Հիմնաբառեր.  «հարկային դրախտ», հարկային
  հանգրվան, օֆշորային տարածք, 
  հարկերից խուսափում, սև ցուցակ, 
  ֆինանսական գաղտնիության հա-
  մաթիվ, կորպորատիվ հարկային
  դրախտի համաթիվ:

Աշխարհի մի խումբ երկրներում (տարածքային 
միավորներում) հարկային քաղաքականության, բան-  
կային և ֆինանսական գաղտնիության և նմանա-
տիպ հարցերում զգալի տարբերությունները ֆինան-
սա կան միջոցների ահռելի կուտակումների և հար  - 
կա յին չարաշահումների առիթ են դարձել: Այդպի - 
սի երկրները (տարածքները) ստացել են «հարկա-
յին դրախտներ» բնորոշումը: Սակայն, եթե հար կա-
յին բեռն ամեն կերպ թեթևացնելու մրցավազ քում 
հայտնված գործարար հատվածի համար նման օրի- 
նակ տարածքներն ապահովում են «դրախտային» 
պայմաններ, ապա ակնկալվող հարկային եկա-
մուտ   ների զգալի մասից զրկված պետությունների 
հա   մար դրանք իրապես «դժոխային» են: Թերևս, 
հենց այդ հանգամանքով է պայմանավորված «հար-
կային դրախտների» և օֆշորների նկատմամբ հե-
տաքրքրու թյունն ամբողջ աշխարհում: 

Հոդվածում մեկտեղվել և վերլուծվել են միջազ-
գա   յին տարբեր կառույցների կողմից հարկային 
հանգրվա նի կարգավիճակ ստացած երկրների (տա-
րածքների) «սև» և «մոխրագույն» ցանկերն ու դրանց 
դասակարգումներն ըստ ֆինանսական գաղտ նիու-
թյան և կորպորատիվ «հարկային դրախտի» հա-
մաթվերի:

Թեև «հարկային դրախտ» հասկացությունը 
հստակ սահմանված չէ, ընդունված է հա- 

 մարել, որ դրա շրջանակներում են դիտարկվում այն 
երկրնե րը, որտեղ օտարերկրացիների կամ օտարերկրյա 
ընկե րությունների հարկումը կատարվում է շահավետ 

DOI: 10.52174/2579-2989_2022.4-113

    Աշխարհում միայն երկու անխուսափելի բան կա՝ մահը և 
հարկերը:

Բենջամին Ֆրանկլին

պայմաններով՝ ծագման երկ րում հար-
կա յին բեռը նվազեցնելու կամ դրանից 
խուսափելու համար: «Հարկային դրախտ-
ներ» են համարվում ոչ միայն այն երկրնե-
րը, որոնք առանձնակի ցածր հար կեր են 
գանձում եկամտի որոշակի տեսակ նե րից: 
Դա նաև տեղական հար կա յին մարմին- 
ներից միջոցները թաքցնելու տարածված 
ձև է՝ փողերը «հարմար» երկրներում տե-
ղակայելու դիտակետից: Այս համա տեքս -
տում հաճախ հիշատակվում է Շվեյ  ցա - 
րիան՝ բանկային տեղեկատվության խիստ 
գաղտ նիության պահպանման պատճա-
ռով:  

Համաշխարհային տնտեսական ֆորու-
մի (WEF) տվյալներով՝ վերազգային կոր-
պո րացիաների (ՎԱԿ-երի) եկամտի 40%-ը 
կամ 650 մլրդ ԱՄՆ դոլար տեղափոխվում 
է «հարկային դրախտներ», ինչի հետևան-
քով կորսվում է շուրջ 200 մլրդ համաշ-
խարհային հարկային եկամուտ1:

Արժույթի միջազգային հիմնադրամի 
(ԱՄՀ) ուսումնասիրությունները ցույց են 
տվել, որ աշխարհի բազմազգ ընկերու-
թյունները շուրջ 12 տրիլիոն ԱՄՆ դոլար են 
ներդրել «դատարկ կորպորատիվ կաղա-
պարների» (կեղծ կորպորացիաների)2 մեջ, 
իսկ սա նշանակում է, որ ամբողջ աշ-
խարհում ՕՈՒՆ-ի 40%-ը բացար ձա կա-
պես արհեստածին է3: Միաժամանակ, ֆի-  
 նանսապես անկայուն և նավթ արդյունա-
հանող որոշ երկրների քաղաքացիներ ան-
համաչափ մեծ մասնաբաժին ունեն «հար-
կային դրախտներում» պահվող 7 տրի լի ոն 
դոլար անձնական հարստու թյան մեջ4: 
Հետաքրքրական է, որ մի քանի հայտ նի 

«հարկային դրախտներում» է  աշ խարհի 
«ֆանտոմային ՕՈՒՆ-ի» ճնշող մե ծա մաս-
նությունը. Լյուքսեմբուրգում և Նիդեր-  
լանդներում կենտրոնացած է նման  օրի-
նակ ներդրումների գրեթե կեսը: Եվ եթե 
ցու ցակում ընդգրկենք նաև Հոն կոն գը, 
Բրի տանական Վիրջինյան, Բեր մուդյան 
և Կայմանյան կղզիները, Սին գա պուրը,  
Շվեյցարիան, Իռլանդիան և Մավ րիկիոսը, 
ապա այս 10 սուբյեկտին միասին բաժին 
կընկնի աշխարհում ֆան տոմային ներ-
դրումների ավելի քան 85 տո կոսը5:

Օրինակ՝ ընդամենը 600 հազար բնա  կիչ 
ունեցող Լյուքսեմբուրգը նույնքան օտար- 
երկրյա ուղղակի ներդրումներ (ՕՈՒՆ) է 
«հյուրընկալում», որքան Միաց յալ Նա-
հանգ ները և շատ ավելին, քան Չի նաս-
տանը։ Փաստորեն, Լյուքսեմբուրգի շուրջ 
4 տրլն ԱՄՆ դոլարի ՕՈՒՆ-ից բնակչու-
թյան մեկ շնչին բաժին է ընկնում 6,6 մի-
լիոն դոլար6: ՕՈՒՆ-ի այսպիսի ծավալը 
Լյուքսեմբուրգի գաճաճ տնտեսության հա-
մար առնվազն տարօրինակ է: Եթե պաշ-
տոնական վիճակագրությունը հավաստի 
է, ուրեմն՝ ինչ-որ բան այն չէ… 

Թեև ընդունված է համարել, որ հար -
կային հանգրվանների կամ օֆշորա յին 
տարածքների գրավչությունը պայմանա-
վորված է աննախադեպ հարկային արտո-
նությունների տրամադրմամբ, այդու հան-
դերձ, ֆինանսական միջոցների համար 
«ապահով թաքստոցի» որոնումներում 
առավել մեծ ուշադրություն է դարձվում 
ֆինանսական հոսքերի վերաբերյալ տե-
ղեկատվության գաղտնիությանը: Առավել 
ևս, որ ոչ բոլոր օֆշորային տարածքներում 

1 Wier L., Tax havens cost governments $200 billion a year. It’s time to change the way global tax works, World Economic Forum, 
February 27, 2020 / https://www.weforum.org/agenda/2020/02/how-do-corporate-tax-havens-work/

2 Կեղծ կորպորացիան կամ ընկերությունը (shell corporation, empty corporate shell) գոյություն ունի միայն թղթի վրա, չունի 
գրասենյակ կամ աշխատակիցներ, բայց կարող է ունենալ բանկային հաշիվ, կատարել պասիվ ներդրումներ կամ լինել 
գրանցված սեփականատեր այնպիսի ակտիվների, ինչպիսիք են մտավոր սեփականությունը կամ նավերը: Կեղծ ընկե-
րու թյունները պարբերաբար օգտագործվում են հարկերից խուսափելու, հարկային բազայի խեղաթյուրման, փողերի 
լվաց  ման կամ անանունության ապահովման նպատակով: Ընդ որում, անանունության ապահովումը ոչ միշտ է պայմա-
նա վորված հարկերից խուսափելու միտումով, այն կարող է պահանջվել անձնական ակտիվներն ուրիշներից, օրինակ՝ 
պե տական կառույցներից, պարտատերերից կամ նույնիսկ ամուսնուց (ամուսնալուծության դեպքում) պաշտպանելու 
համար:

3 Damgaard J., Elkjaer T., Elkjaer T., Piercing the Veil, IMF, Finance & Development Journal, June 2018, pp. 50-53.
4 Inside the World of Global Tax Havens and Offshore Banking - IMF F&D Magazine - June 2018 | Volume 55 | Number 2, pp. 

51-53.
5 Damgaard J., Elkjaer T., Johannesen N., The Rise of Phantom Investment: Empty corporate shells in tax havens undermine tax 

collection in advanced, emerging market, and developing economies, IMF, Finance & Development Journal, September 2019, 
pp. 11-13.

6 Damgaard J., Elkjaer T., Johannesen N., The Rise of Phantom Investment: Empty corporate shells in tax havens undermine tax 
collection in advanced, emerging market, and developing economies, IMF, Finance & Development Journal, September 2019, 
pp. 12.

են կիրառվում հարկերի զրոյական կամ 
ցածր դրույքաչափեր:

2009 թվականից սկսած՝ Հարկային ար-   
դարադատության ցանցը (The Tax Justice 
Network) երկու տարին մեկ հրա պա րա   կում 
է Ֆինանսական գաղտնի ու թյան համա-
թի վը (Financial Secrecy Index – FSI), որը 
վարկանշավորում է սուբ յեկտ ներին՝ ըստ 
ան հատների ֆինանսներն օրենքի գե րա-
կա յությունից թաքցնելու գործում աջակ ցու-
թյուն ցուցաբերելու «մեղսունակության» 
աստիճանի: Ֆինանսական գաղտնիու-
թյունը հեշտացնում է հարկային չարա շա-
հումները, թույլ է տալիս փողերի լվա ցում 
և խաթարում մարդկության իրավունքնե-
րը: Ցուցանիշը ներկայացնում է ֆի նան -
սական գաղտնիության աշխարհի խո  շո-  
րագույն «մատակարարներին» և ուշադ  -
րություն դարձնում այն օրենքներին, որոնք 
կառավարությունները կարող են փո խել՝ 
նվազեցնելու իրենց ներդրումը ֆի նան սա-
կան գաղտնիության ապահովման մեջ: 

Ֆինանսական գաղտնիության համա-
թվի 2022 թվականի դասակարգման աղ-
յուսակն առաջնորդում է ԱՄՆ-ն, որին հե-
տևում են Շվեյցարիան և Սինգապուրը7: 
Ընդ որում, վերջին երկուսն ընդգրկվել են 
նաև աշխարհի տխրահռչակ «հարկային 
դրախտների» ցանկում: 

Աշխարհի հարկային հանգրվանները 
բնութագրող, թերևս, առավել «մասնա գի-  
տացած» ցուցանիշ է կորպորատիվ հար-
կային դրախտի համաթիվը՝ ԿՀԴՀ-ն 
(Corporate Tax Haven Index - CTHI)8, որը 
վարկանշավորում է տարած քային սուբ-
յեկտներին և պետություն ները՝ ըստ շա-
հութահարկը (կորպորատիվ եկամտա - 
հար  կը) չվճարելու հարցում բազմազգ կոր - 
պորացիաներին ցուցաբերած աջակ ցու  -
թյան ծավալների: ԿՀԴ համաթիվը ման-  
րակրկիտ գնահատում է յուրաքան չյուր 
սուբյեկտի հարկային և ֆինան սական հա-  
մակարգերը՝ հստակ պատ կերացում ձևա-
վորելով համաշխարհային կորպորա տիվ 
հարկերի չարաշահման խոշորագույն գոր-  
ծոնների մասին և ընդգծելով այն օրենք-
ներն ու քաղաքականությունները, որոնք 

քաղաքականություն մշակողները կարող 
են փոփոխել՝ իրենց երկրի կամ տա րած-
քային միավորի կողմից կորպորա տիվ 
հար կերի չարաշահման հնարա վո րու թյու-
նը նվազեցնելու նպատակով:

Կորպորատիվ «հարկային դրախտի» 
համաթվի 2021 թ. արդյունքներով՝ աշխար-
հում կորպորատիվ հարկերի չարաշահ-
ման ռիսկերն ամենից շատ կենտրոնա ցած 
են Բրիտանական Վիրջինյան, Կայման յան 
և Բերմուդյան կղզիներում, որոնց հա ջոր-
դում են Նիդերլանդները, Շվեյցարիան ու 
Լյուքսեմբուրգը: Ուշագրավ է այն փաստը, 
որ եթե ԿՀԴ համաթվի վարկանշավոր ման 
առաջին եռյակը գլխավորող կղզիներում 
տնտեսական գործունեությունից հարկեր 
չեն գանձվում, ապա նույնը չի կարելի 
պնդել եվրոպական երկրների մասին, որ-
տեղ գործող հարկերի դրույքաչափերն 
ամե նևին էլ «դրախտային» չեն: Այսպես՝ 
Նի դերլանդներում կիրառվում է կորպո-
րա տիվ հարկի կամ շահութահարկի 25% 
և անհատական եկամտային հարկի 49.5% 
ան նախադեպ դրույքաչափ, Շվեյցարիա-
յում շահութահարկը 14.93% է, եկամտա-
հարկը՝ 40%, իսկ Լյուքսեմբուրգում գոր-  
ծում են այդ հարկատեսակների համա-
պա տասխանաբար՝ 24.9% և 45.78% դրույ-
քա չափեր (աղյուսակ 1): 

Աղյուսակ 1-ում ամփոփվել են հար-
կա յին հանգրվանները կամ օֆշորները  
լա  վագույնս բնութագրող՝ ներկայում ար-
դիա կան համաթվերի ամենաթարմ վար-
կանշավորումներն ու հեղինակավոր միջ-
ազգային կառույցների կողմից տարբեր 
չափանիշներով «հարկային դրախտի» 
կար գավիճակ ստացած երկրների (տա-
րածքների) ցանկերը։ Միաժամանակ, հա-
մեմատության համար աղյուսակում տեղ 
են գտել առանձնացված տարածքներում 
կիրառվող շահութահարկի և եկամտային 
հարկի դրույքաչափերը:

Աշխարհի հարկային հանգրվանների 
կամ «հարկային դրախտների» պաշտո-
նա կան ցուցակները պարբերաբար թար-
մացվում են։ Ընդ որում, միջազգային տար-
բեր կառույցներ տարբեր չափանիշներով 

1 Gradov I.A. Virtualization of vocational education: social order, Collection of scientific works. Nizhni Novgorod, 2012. P. 4-11.
2 Carrillo, FJ (2014). What Knowledge-based Development stands for? -A position paper, International Journal of Knowl-

edge-Based Development 5 (4), 402-421.

9 Tax Justice Network, Financial Secrecy Index 2022 (Ranking) / https://fsi.taxjustice.net/
10 Corporate Tax Haven Index - 2021 Results / https://cthi.taxjustice.net/cthi2021/country-list.pdf
11 OXFAM, Tax Battles: The dangerous global Race to the Bottom on Corporate Tax, 12 December 2016 / https://www.oxfam.org.

au/wp-content/uploads/2016/12/bp-race-to-bottom-corporate-tax-121216-en-EMBARGO.pdf
12 FATF, Jurisdictions under Increased Monitoring - March 2022 / https://www.fatf-gafi.org/publications/high-risk-and-other-moni-

tored-jurisdictions/documents/increased-monitoring-march-2022.html
13 EU list of non-cooperative jurisdictions for tax purposes (adopted by the Council on 24 February 2022), https://www.consilium.

europa.eu/media/54471/council-conclusions-24-february-2022.pdf
14 OECD, Residence/Citizenship by investment schemes / https://www.oecd.org/tax/automatic-exchange/crs-implementa-

tion-and-assistance/residence-citizenship-by-investment/
15 List of Countries by Corporate Tax Rate / https://tradingeconomics.com/country-list/corporate-tax-rate, Corporate Tax Rates 

around the World, 2021 / https://taxfoundation.org/publications/corporate-tax-rates-around-the-world/#:~:text=Since%20
then%20countries%20have%20recognized%20the%20impact%20that,of%20the%20world%2C%20including%20in%20the%20
largest%20economies

16 List of Countries by Personal Income Tax Rate / https://tradingeconomics.com/country-list/personal-income-tax-rate, Worldwide 
Tax Summaries, Personal income tax (PIT) rates / https://taxsummaries.pwc.com/quick-charts/personal-income-tax-pit-rates



են առաջնորդվում այս կամ այն երկրին 
(տարածքին) «դրախտային» կարգավի-
ճակ շնորհելիս: Ամենահայտնին և, թերևս, 
ամենաընդգրկունն «Օքսֆամ» (Oxfam) միջ-  
ազգային բարեգործական կազմակեր պու-
թյան կողմից հրապարակվող ցանկն է: 
Վերջինս աշխարհի ավելի քան 90 երկրում 
գործող 18 կազմակերպությունների միա-
վորում է, որի նպատակն աղքատության 
խնդիրների և դրան նպաստող անար-
դարությունների լուծումն է: 

«Օքսֆամի» կորպորատիվ «հարկային 
դրախտների» «աշխարհի վատագույն» 
ցու ցակում ընդգրկված երկրները կիրա-
ռում են կորպորատիվ հարկերից խուսա-
փելը հեշտացնող ամենածայրահեղ ձևե- 
րը, մասնավորապես՝ երեք տեսակի վնա -
սա կար հարկային քաղաքականու թյուն, 
այն է՝ կորպորատիվ հարկի ցածր դրույ քա - 
չափեր, հարկային արտոնություն ներ, ինչ - 
 պես նաև հարկերից խուսափելու դեմ միջ-
ազ գային ջանքերի հետ համագոր ծակ-
ցության անտեսում:

Կորպորատիվ «հարկային դրախտնե-
րը» հանգեցնում են հարկային եկամուտ-
ների ահռելի կորստի, և դրանց օգտա-
գոր  ծումը շատ ընկերությունների համար 
դառ նում է բնականոն գործարար փորձ: 
«Օքսֆամի» վերլուծությունից պարզվել է, 
որ աշխարհի խոշորագույն ընկերություն-
ների 90 տոկոսը ներկայություն է ունեցել 

առնվազն մեկ «հարկային դրախտում»17: 
Միավորված ազգերի կազմակերպության 
Առևտրի և զարգացման կոնֆերանսի 
(UNCTAD) գնահատականներով՝ 2021 թ. 
դրությամբ բազմազգ կորպորացիաներն 
օֆշորային ֆինանսական կենտրոններ են 
տեղափոխել իրենց եկամուտների շուրջ 
40%-ը18: 

Միջազգայնորեն ամենաճանաչված նե- 
 րից են Ֆինանսական միջոցառումների 
աշխատանքային խմբի (FATF) խստաց-
ված մշտադիտարկման տակ գտնվող տա-  
րածքների «սև» և «մոխրագույն» ցուցակ-
ները19: FATF-ը միջկառավարական անկախ 
մարմին է, որը մշակում է համաշխարհա-
յին ֆինանսական համակարգը փողերի 
լվացումից, ահաբեկչության և զանգվա-
ծա  յին ոչնչացման զենքի տարածման ֆի-   
նանսավորումից պաշտպանելու քաղա քա- 
կանություններ՝ սատարելով դրանց իրա-
գործմանը: FATF-ի հանձնարարականնե-  
րը ճանաչում են գտել որպես փողերի 
լվաց ման (ՓԼ) և ահաբեկչության ֆինան-
սավորման (ԱՖ) դեմ պայքարի համաշ-
խարհային չափորոշիչ: FATF-ի 2022 թվա-
կանի «մոխրագույն» ցուցակն ընդգրկում է 
23 երկիր (տարածք), և  միայն մեկ երկիր՝ 
Մալթան,  կարողացել է այս տարի դուրս 
գալ խստացված մշտադիտարկման տակ 
գտնվող սուբյեկտների ցուցակից:

Եվրամիությունը, իր հերթին, թե՛ իր 

17 OXFAM, Where are the worst tax havens in the world? / https://www.oxfam.org.au/inequality/worlds-worst-corporate-tax-havens/
18 UNCTAD (2022). World Investment Report 2022: International Tax Reforms and Sustainable Investment, United Nations, Gene-

va, p. 106.
19 FATF, Jurisdictions under Increased Monitoring - June 2022 / https://www.fatf-gafi.org/publications/high-risk-and-other-moni-

tored-jurisdictions/documents/increased-monitoring-june-2022.html



իսկ շրջանակներում, թե՛ միջազգային մա-
կարդակում ջանում է խթանել ու ամրա-
պնդել արդյունավետ և թափանցիկ հար- 
 կային կառավարման մոտեցումների կի- 
  րառումը՝ ձգտելով նվազեցնել հարկերից 
խուսափելու կամ հարկային խարդա խու-
թյունների արատավոր երևույթները: ԵՄ 
տնտեսական և ֆինանսական հարցերի 
խորհուրդը (Ecofin) 2022 թվականի փետր-
վարի 22-ին հրապարակել է չհամա գոր- 
ծակցող տարածքների ցանկ20՝ հիմք ըն-
դու նելով հետևյալ չափանիշները. 

1. Հարկային թափանցիկություն։ 
Հարկային թափանցիկությունը ենթադ-

րում է հարկային տեղեկատվության ավ-
տո մատ փոխանակման կամ միասնական 
հաշվետվողական համակարգերի միջո-
ցով երկրների (տարածքների) կողմից 
տվյալ ների փոխանակում, ըստ պահան ջի 
հարկային տեղեկատվության փոխանց-
ման հնարավորություն, ինչպես նաև ՏՀԶԿ՝ 
հարկային հարցերում փոխադարձ վար-  
չական աջակցության մասին բազմա կողմ 
կոնվենցիայի վավերացման պարտավոր-
վածություն: 

2. Արդար հարկում։  
Արդար հարկման սկզբունքը որդե-

գրած երկրները չեն կարող կիրառել վնա-
սակար արտոնյալ հարկային միջոցա-
ռումն  եր, չպետք է նպաստեն օֆշորային 
կա ռույցներին կամ պայմանավոր վածու-
թյուններին, որոնք ձգտում են շահույթ 
ներ գրավել՝ առանց իրական տնտեսական 
գործունեության:

3. Հարկման բազայի խեղաթյուրման և 
շահույթների տեղաշարժին խոչընդոտող 
նվազագույն չափորոշիչների կիրառում 
(OECD anti-BEPS minimum standards)։

Երկրները (տարածքային միավորները) 
պետք է պարտավորվեն իրականացնել 
հարկման բազայի խեղաթյուրմանը և շա-
հույթների տեղաշարժին խոչընդո տող 
նվա զագույն չափորոշիչներ, որոնք խրա-
խուսում են առավել արդյունավետորեն 

պայքարել վնասակար հարկային փորձի 
դեմ, խուսափել կրկնակի հարկման հա-
մաձայնագրերով արտոնությունների (օ - 
գուտ ների)  անհարկի չարաշահումներից, 
նոր ուղիներ մշակել վեճերի լուծման հա-
մար և այլն:

Ըստ վերոնշյալ չափանիշների՝ 2022 թ.- 
ին ԵՄ-ն խնդրահարույց է համարել Ամե-
րիկյան Սամոան, Ֆիջին, Գուամը, Պալա-
ուն, Պանաման, Սամոան, Տրինիդադ և 
Տո բագոն, ԱՄՆ Վիրջինյան կղզիները և 
Վա նատաուն21 (աղյուսակ 1):

Տարբեր երկրների հարկային համա-
կարգերի միջև առկա բացերն ու անհա-
մապատասխանությունները լայնորեն օգ-
տագործում են հիմնականում բազմազգ 
ընկերությունները՝ հանգեցնելով ներքին 
հարկային բազայի խեղաթյուրմանը և շա-
հույթ ների տեղաշարժին, որոնք, ի վեր ջո, 
ազդում են բոլոր երկրների վրա: Հարկ -
ման բազայի խեղաթյուրման և շա հույթ-
ների տեղաշարժի (base erosion profit 
shifting-BEPS) արատավոր փորձը երկրնե -
րի համար արժենում է տարեկան 100-240 
մլրդ ԱՄՆ դոլար կորցրած եկամուտ, որը 
համարժեք է կորպորատիվ եկամտա հար-
կից (շահութահարկից)  ստացվող հա մաշ-
խարհային հասույթի 4-10%-ին22: 

2019 թ. փետրվարին ՀՀ-ն դարձավ 
BEPS-ի անդամ մոտ 135 երկրներից ու տա-
րածքներից մեկը՝ պարտավորվելով ներ-
դնել գործողությունների նվազագույն փա-
թեթը, այն է՝ 4 գործողություն հնարավոր 
15-ից: Համաձայն ՀՀ ՊԵԿ-ի զարգացման 
և վարչարարության բարելավման ռազ-
մա վարական ծրագրի՝ դրանք ենթադ րում 
են այնպիսի օրենսդրական և վարչա րա-
րական կարգավորումների սահմանում 
ու կիրառում, որոնք թույլ կտան շահույթը 
հարկել այնտեղ, որտեղ իրականացվում է 
շահույթ ձևավորելուն անհրաժեշտ տնտե- 
 սական գործունեություն և որտեղ ստեղծ-
վում է արժեք23:   

ՏՀԶԿ-ն հրապարակում է խոշոր ներ-

20 EU list of non-cooperative jurisdictions for tax purposes (adopted by the Council on 24 February 2022) - https://www.consilium.
europa.eu/en/policies/eu-list-of-non-cooperative-jurisdictions/

21 EU list of non-cooperative jurisdictions for tax purposes (adopted by the Council on 24 February 2022) - https://www.consilium.
europa.eu/en/policies/eu-list-of-non-cooperative-jurisdictions/

22 International collaboration to end tax avoidance - https://www.oecd.org/tax/beps/
23 «Հայաստանի Հանրապետության պետական եկամուտների կոմիտեի զարգացման և վարչարարության բարելավման 

ռազմավարական ծրագիր», Երևան, 2020, հաստատված 4.02.2021 թ., էջ 117 (ՀՀ կառավարության 2020 թվականի 
դեկտեմբերի 24-ի N 2140-Լ և 2019 թվականի դեկտեմբերի 12-ի N 1830-Լ որոշումների հավելվածներ):

դրումների դիմաց քաղաքացիություն կամ 
ռեզիդենտություն (residence and citizenship 
by investment (CBI/RBI)) շնորհող խնդրա-
հարույց երկրների ցանկը: Թեև նմանա-
տիպ կառուցակարգերն անհատներին 
թույլ են տալիս միանգամայն օրինական 
ճանապարհով ստանալ քաղաքացիու-
թյուն կամ բնակության իրավունք տեղա-
կան ներդրումների միջոցով կամ հաս տա- 
 տագրված վճարի դիմաց, դրանք կա րող 
են նաև չարաշահումների առիթ դառ նալ՝ 
անհատներին ընձեռելով իրենց ակ տիվ-
ներն օֆշորում թաքցնելու և ընդհանուր 
հաշ վետվողականության ՏՀԶԿ/G20 չափ-
ո րոշիչները (CRS) շրջանցելու հնարա վո -
րություն: Մասնավորապես՝ CBI/RBI սխե- 
  մաների միջոցով ձեռք բերված նույնա կա-
նացման քարտերը և այլ փաստաթղ թեր 
կարող են չարաշահվել՝ անհատի հարկային 

բնակության իրավասություն(ներ)ը խե ղա-
թյուրելու, եկամուտների մի մասը թաքցը-
նե լու և այդպիսով՝ եկամտային հարկերից 
խուսափելու համար:

Ուսումնասիրությունները ցույց են տա-
լիս, որ, շնորհիվ «հարկային դրախտի» 
կարգավիճակին «արժանանալու» չափա-
նիշների բազմազանության, հազվադեպ 
են հանդիպում միաժամանակ մի քա նի 
ցան կերում ներառված երկրներ (տարածք  - 
ներ), այդուհանդերձ, այդպիսիք կան. 
մաս   նավորապես՝ Արաբական Միացյալ 
Էմի  րությունները, Կայմանյան կղզիները, 
Կիպ րոսը, Պանաման, Բահամները, Մալ-
թան և Վանատաուն զուգահեռա բար 2 
տարբեր ցանկերում են, իսկ Բարբադոսին 
«բախտ» է վիճակվել ընդգրկվելու  «հար-
կային դրախտների» 3 տարբեր ցան կե-
րում։

1. «Հայաստանի Հանրապետության պետա-
կան եկամուտների կոմիտեի զարգացման 
և վարչարարության բարելավման ռազ մա -
վարական ծրագիր», Եր., 2020, հաս տատ- 
 ված 04.02.2021թ., էջ 117 (ՀՀ կառա վարու-
թյան 2020 թվականի դեկտեմբերի 24-ի  
N 2140-Լ և 2019 թվականի դեկ տեմ բերի 
12-ի N 1830-Լ որոշումների հավելվածներ):

2. Corporate Tax Haven Index - 2021 Results, 
https://cthi.taxjustice.net/cthi2021/country-list.pdf 

3. Corporate Tax Rates around the World, 2021, 
https://taxfoundation.org/publicationscorporate-tax-
rates-around-the-world/#:~:text=Since%20then%20
countries%20have%20recognized%20the%20
impact%20that,of%20the%20world%2C%20includ-
ing%20in%20the%20largest%20economies 

4. Damgaard J., Elkjaer T., Elkjaer T., Piercing 
the Veil, IMF, Finance & Development Journal, 
June 2018, pp. 50-53.

5. Damgaard J., Elkjaer T., Johannesen N., The 
Rise of Phantom Investment: Empty cor-
porate shells in tax havens undermine tax 
collection in advanced, emerging market, and 
developing economies, Finance & Develop-
ment Journal, September 2019, pp. 11-13.

6. EU list of non-cooperative jurisdictions for tax 
purposes (adopted by the Council on 24 Feb-
ruary 2022) / https://www.consilium.europa.
eu/media/54471/council-conclusions-24-feb-
ruary-2022.pdf 

7. FATF, Jurisdictions under Increased Monitor-
ing - June 2022,

ՕԳՏԱԳՈՐԾՎԱԾ ԳՐԱԿԱՆՈՒԹՅՈՒՆ
 https://www.fatf-gafi.org/publications/

high-risk-and-other-monitored-jurisdictions/docu-
ments/increased-monitoring-june-2022.html 

8. Inside the World of Global Tax Havens and 
Offshore Banking - IMF F&D Magazine - June 
2018 | Volume 55 | Number 2, pp. 51-53.

9. International collaboration to end tax avoid-
ance, 

 https://www.oecd.org/tax/beps/ 
10. List of Countries by Corporate Tax Rate, 

https://tradingeconomics.com/country-list/corpo-
rate-tax-rate

11. List of Countries by Personal Income Tax 
Rate, 

 https://tradingeconomics.com/country-list/person-
al-income-tax-rate 

12. OECD, Residence/Citizenship by investment 
schemes, 

 https://www.oecd.org/tax/automatic-exchange/
crs-implementation-and-assistance/residence-citi-
zenship-by-investment/ 

13. OXFAM, Tax Battles: The dangerous global 
Race to the Bottom on Corporate Tax, 12 
December 2016, 

 https://www.oxfam.org.au/wp-content/up-
loads/2016/12/bp-race-to-bottom-corporate-tax-
121216-en-EMBARGO.pdf 

14. OXFAM, Where are the worst tax havens in 
the world? 

 https://www.oxfam.org.au/inequality/worlds-worst-
corporate-tax-havens  

15. Tax Justice Network, Financial Secrecy Index 

ПРЕСЛОВУТЫЕ «НАЛОГОВЫЕ ГАВАНИ» МИРА

Существенные различия в налоговой политике, банковской и финансовой тайне и анало гич-
ные вопросы привели к колоссальному накоплению финансовых ресурсов и налоговым злоупот-
реблениям в ряде стран/юрисдикций по всему миру. Такие страны/юрисдикции характеризуются 
как «налоговые гавани». Однако, если такие территории обеспечивают «райские» условия для 
биз нес-сектора, который всячески стремится снизить налоговое  бремя, то для государств, ли шен-
ных значительной части ожидаемых налоговых поступлений, они являются настоящим «адом». 
Воз можно, в этом причина всеобщего интереса к налоговым гаваням и офшорам.

В статье составлены и проанализированы «черные» и «серые» списки стран/юрисдикций, 
полу чивших статус налоговых убежищ различными международными структурами, и их класси-
фикации по индексам финансовой секретности и корпоративных налоговых убежищ.

Ключевые слова:  налоговая гавань, налоговое убежище, офшорная зона, уклонение от уплаты

DO YOU KNOW THAT...?

NOTORIOUS «TAX HAVENS» OF THE WORLD

Significant differences in tax policy, banking and financial secrecy and similar issues have led to co-
lossal accumulation of financial resources and tax abuses in a number of countries/jurisdictions around 
the world. Such countries/jurisdictions are characterized as «tax havens». However, if such territories 
provide «paradise» conditions for the business sector, which strives in every way to reduce the tax bur-
den, then for states deprived of a significant part of the expected tax revenues, they are a real «hell». 
Perhaps, this is the reason for the universal interest in tax havens and offshores.

The paper compiles and analyzes «black» and «gray» lists of countries/jurisdictions that have re-
ceived the status of tax havens by various international structures, and their classification according to 
the indices of financial secrecy and corporate tax havens.

Keywords:  Tax haven, offshore zone, tax evasion, black list, Financial Secrecy Index, 
  Corporate Tax Haven Index

